
2026/2027 IKASTURTEKO BIRBAREMAZIO PROZESUARI BURUZKO
INFORMAZIO ETA BERRI GARRANTZITSUAK

BERRITASUNAK:

IZANGAIEN LAN-EGOERAK 2026/2027 IKASTURTEKO BIRBAREMAZIOA

2026/2027 ikasturteko birbaremazio-prozesuan, ezabatu egiten da izangaien
fitxako lan-egoerari buruzko informazioa, bai eta prozesu hori eskatzean lan-
egoera aldatzeko aukera ere.

Izangai bakoitzak 2026/2027 ikasturterako izan nahi duen lan-egoera aldatu
ahal izango da abuztuaren erdialdetik aurrera Ordezkaguneko atariaren lan-
egoera aldatzeko funtzionalitatearen bidez, behin plataforma ikasturte berrirako
irekitzen denean (eta betiere abuztuaren amaieran egingo den ikastaroko lehen
eskaintzaren aurretik).

COCUren (ikasturte hasierako plazak esleitzeko prozesua) lan-egoerari
dagokionez, prozesu horretan horretarako ezartzen den epearen barruan aldatu
ahal izango da. Hurrengo jakinarazpenetan zehaztuko da nola kudeatu ahal
izango den COCUren lan-egoera, eta zer lotura duen birbaremazioan dagoen
izangaiaren lan-egoerarekin.

Titulazio bat aurkeztu behar bada, baimena ematen badu, ez da beharrezkoa
izango hura aurkeztea. Hezkuntza Sailak kontsulta egin ahal izango dio
Hezkuntza Ministerioari. Nahikoa izango da dagokion atalean alegatzea

(zerrenda berrietan sartzeko bada “Irakasleen zerrendak” — “Gehitu beste
zerrenda batzuk titulu berria aurkeztuz” eta merezimendu berria barematzeko
bada “Irakasleen zerrendak” - “Dokumentazioa entregatzea” — “Beste datu

eta/edo alegazio batzuk”) eta baimena klikatzea.

Izangaiaren FITXAN:

“Prestakuntza akademikoa" atalean, izangaiek dituzten eta behar bezala
egiaztatu diren titulazio akademiko guztiak agertzen dira. Ez da inola ere
agertzen izangaiak beste titulazio batzuen atalean lortzen duen guztizko
puntuazioa, pertsona berarentzako puntuazio hori alda baitaiteke, sartuta
dagoen espezialitateetan sartzeko baldintzen arabera.
Beraz, izangaiaren fitxan administrazioaren esku dauden tituluen eta batez
besteko noten datua baino ez da agertzen. “Beste titulazio batzuk” ataleko
puntuazioa behin-behineko zerrendak argitaratzean adieraziko da.

Espediente akademikoen batez besteko noten kasuan, zerrendetan sartzeko
aukera ematen duten titulazioenak baino ez dira islatzen; hau da, masterren
eta/edo doktoregoen espediente akademikoaren batez besteko nota ez da fitxan
islatzen, ez baitute eraginik merezimenduen baremoan.

"Prestakuntza akademikoa" eta "Beste titulazio batzuk" ataletako baremoa
Hezkuntza, Unibertsitate eta Ikerketako sailburuaren 2012ko abuztuaren 27ko
Aginduaren 1. eranskinean eta ondorengo aldaketetan ezarritakoaren arabera
egingo da. Agindu horren bidez, Euskal Autonomia Erkidegoko unibertsitatez

kanpoko herri-ikastetxeetan egon daitezkeen aldi baterako irakasleen beharrak
estaltzeko izangaien zerrenda kudeatzeko araudia onartzen da.

Dokumentazioa egiaztatzea eta erregistratzea aplikazio informatikoan:

e Dokumentazioa erantsi nahi izanez gero, behin erantsita, "Dokumentazioa
entregatzen amaitzea eta erregistratzea" botoia klikatuko da, gordeta geratu
dadin eta sarrera-erregistroa egin dadin. Bestela, ez da aurkeztu nahi den
dokumentazioa jasota geratuko.

|Aukerakfzerrendak unera bueltab:ea”lkusi atxikitutako dokumentuak||Dokumentazina entregatzen amaitzea eta erregistrauea|

e Erantsitako dokumentazioak pdf formatokoa izan beharko du; erantsi beharreko
fitxategi bakoitzaren tamaina ezin izango da 3 MB baino gehiagokoa izan, eta
fitxategi bakoitzaren izenak ezin izango ditu 50 karaktere baino gehiago izan,
ezta karaktere berezirik ere: espazio motakoak, komatxoak, ehunekoak...



